
МЕМЛЕКЕТТІК ОРГАНДАР МЕН БҰҚАРАЛЫҚ АҚПАРАТ МЕКЕМЕЛЕРІНІҢ ӨЗАРА ЫҚПАЛДАСТЫҒЫ

Қазіргі кезеңде көптеген елдерде мемлекеттік механизмнің құрылуы мен қызмет етуінің негізгі іргетасы рөлін биліктің үш тармаққа бөлінуі принципі атқаруда. Қазақстан Республикасында да, Конституцияға сәйкес билік атқарушы, заң шығарушы, сот билігі болып үшке бөлінеді және олардың тежемелік әрі тепе-теңдік жүйесін пайдалану арқылы, өзара іс-қимыл жасау принципіне сәйкес жүзеге асырылады. 
Мемлекеттік билік органы – бұл тиісті құзірет берілген, белгілі бір аумақ шеңберінде қызмет атқаратын және атқарушы – өкім етуші қызметті жүзеге асыратын, баршама дербес, құрылымдық жағынан жекеленген мемлекеттік аппараттың бөлігі, сонымен қатар ол – мемлекеттік биліктің бір тармағы бола тұра, мемлекеттің арнайы органдары және олардың лауазым иелерімен ұйымдастыру – басқарушылық, атқарушы – әкімдік қызметті жүзеге асырады, заңның негізінде және оны орындаудың мемлекет пен оның аппаратының күнделікті жұмыс істеуін қамтамасыз етеді  [1, 196 б.]           Мемлекеттік басқарудың атқарушы билік органдары – қоғам және мемлекеттің әкімшілік-саяси, әлеуметтік-мәдени, шаруашылық және салааралық аумақ қызметіндегі міндеттерін функционалды түрде жүзеге асыратын атқарушы – өкім ету қызметі және бүтін құрамды белгіленген жеке әлеуметтік құрылым. Атқарушы биліктің маңызды белгілері – бұл оның әмбебаптық және пәндік сипаты. Бірінші белгісі атқарушы биліктің, оның органдарының мемлекеттің бүкіл аумағында үздіксіз қызмет ететіндігін бейнелейді. Осы белгісімен ол заң шығару және сот билігінен ерекшеленеді. Атқарушы билікті заң шығару және сот билігінен ажырататын басқа мазмұн мынада: ол адами, материалдық, қаржылық және басқа да ресурстарға сүйене отырып қызмет бабында өсу құралдарын пайдаланады. Атқарушы биліктің қолында зор күш бар, өйткені мемлекеттік биліктің өмір сүруі шенеуніктердің, әкімдердің, соттардың іс – әрекетінен көрінеді. Атқарушы билікті мемлекет үкімет және оның жергілікті органдары арқылы іске асырады. 
Дамыған демократиялық мемлекеттерде атқарушы билік органдары мен бұқаралық ақпараттық мекемелер арасындағы байланыс, ал одан туындайтын сөз бостандығы, кез келген азаматтың өз ойын ашық білдіру, плюрализм мен бұқаралық ақпарат мекемелерін қадағалау тек заңдық тұрғыда реттеліп отырады. Мұндай байланыс елдерде жүздеген жылдар бойы қалыптасып, қоғамда әр жақ өз орнын таба білді. 
Бұқаралық ақпарат мекемелерінмемлекеттік реттеу сот билігі жағынан барлық нормативтік – құқықтық актілердің болуымен, үкіметтің арнайы бағдарламаларымен олардың шын мәнінде жұмыс істеуінің арқасында қамтамасыз етіліп отырады.Адам құқықтары бойынша Еуропалық Соттың қаулысына сәйкес бұқаралық ақпарат мекемелерінің тәуелсіздігі ерекше қамқорлықта болуы тиіс, себебі тәуелсіз бұқаралық ақпарат мекемелері – қоғамға қажетті, кейде шын мәнінде елде тұрақтылықты қамтамасыз ететін ақпаратты таратумен айналысады. Бұқаралық ақпарат мекемелері мен билік арасындағы орнықты қарым-қатынасты ешкім күні бүгінде дейін ойлап тапқан жоқ. Мәселен, АҚШ-та мемлекеттік және мемлекеттік саясатқа қарсы теледидар жоқ. Ал Италияда барлық телеарналар немесе мемлекетке, немесе мемлекеттің премьре-министрі Сильвио Берлусконидікі болып отыр. Мұның өзінде АҚШ пен Италия елдері демократиялық ел болып есептеледі.  
Австрия, Германия, Канада, Нидерландия, Норвегия, АҚШ, Франция, Швеция сынды мемлекеттер ашық пікірде өз ойын айту сияқты мәселе жазбаша түрде сол елдердің Конституцияларында бекітілген. Мұндай жағдай, өкінішке орай Ұлыбритания мен Австралия мемлекеттерінде таралмаған.  Ол елдерде ашық ойын айту заңтанушылардың пікірінше «жазылмаған» конституцияларда айтылған. Ал Германия мен Испанияда газет – журналдардың тілшілері басқа адамдарға қарағанда ақпаратты таратуда көптеген құқықтары бар. Ал кейбір мемлекеттерде бұқаралық ақпарат мекемелерінің тәуелсіздігін қамтамасыз ету сол елдердің үкіметі мен билік органдарына жүктелген. Жоғарыда аталған елдердің ішінде бұқаралық ақпарат мекемелерінің еркіндігі бойынша Швеция мемлекеті алдыңғы орында тұр, себебі Швеция Конституциясы барлық азаматтарға мемлекеттік органдарға қайырылған кезде ақпараттың кез келген түрін алуға кепілдік беріледі және ол міндетті түрмен заңмен реттеліп отырады. 
Еуропаның кейбір елдеріндегі конституцияларында (Швеция, Испания, Нидерланды) азаматтардың ақпарат алуға кепілдігі бар және олар мемлекеттің қорғауында болады деп айтылса, Франция, Германия, АҚШ сынды елдерде соттар осындай кепілдеме беру үшін конституциялық ережелерге назар аударады. Австрияның федералды үкіметі бұқаралық ақпарат мекемелеріне байланысты кез келген мәселені шешуге құқықтары бар. Австрия, Канада, Франция, Германия, АҚШ, Испания сынды елдерде бұқаралық ақпарат мекемелеріне байланысты кейбір нормативтік – құқықтық актілер конституцияға сәйкес емес деп табылып, заңды күшін жоғалтуы мүмкін. Франция, Германия және Испанияда бұқаралық ақпарат мекемелеріне байланысты жеке конституциялық соттар жұмыс атқарады. Тек Австрия мен Швеция елдерінде ғана арнайы басылымға байланысты заң қабылданған. Бұл заңда басылым БАҚ-тарға байланысты арнайы ережелер бар (Швецияда бұл заң конституциялық мәртебемен бекітілген). Ал Германияда басылым бұқаралық ақпарат мекемелерінебайланысты бірнеше федералды заңдар қабылданған, елдің әрбір территориясында жеке заңдар бойынша жұмыс істейді, алайда олардың барлығы бір нұсқа бойынша құралған. Францияда басылым БАҚ-ды құқықтық реттеу де бірнеше арнайы заңдармен реттелсе, Австралия, Норвегия, АҚШ, т.б. мемлекеттерде тек басылым бұқаралық ақпарат мекемелеріне байланысты заңдар қабылданбаған [2, 27-28 б.].  
Көптеген дамыған елдерде бұқаралық ақпарат мекемелерінің экономикалық реттеу бойынша заңнамалар қабылданған, әсіресе салықтан, кедендік, басқа да жеңілдіктер жасау арқылы билік органдары қоғамға қажетті немесе қажетсіз ақпараттар таратып, одан пайда табу. Мәселен, Францияда басылымдарға байланысты бірнеше салықтық және кедендік жеңілдіктер жасалынған, алайда сол басылымдар мынадай талаптарға жауап беру керек: белгілі бір мерзімде шығуы керек, «қоғамға пайдалы», яғни оның астарында халыққа білім беру, тәрбиелеу, ақпараттық және мәдени салаға баулу, 2/3 баспа көлемі жарнамалық мәтін мен суреттерге бөлінген және тегін таратылмайды. Шетелдік заңнамаларда мемлекеттік бюджеттен мақсатты шығындар үшін арнайы субсидиялар бөлінеді. Францияда шығатын кейбір күнделікті қоғамдық газеттерге субсидиялар (көбінесе бір жылдық) бөлінеді және олар қоғамның шарттарын қамтамасыз ету керек және ең басты табыс көзі – жарнама болмауы қажет. Осы мақсатта басылым қағаздарын реттеу мақсатында қажетті материалдың (қағаз, типографиялық бояу, т.б.) үнемдеуін қадағалап отырады. Ұлыбританияда қазіргі таңда мақсатты субсидиялар арнайы телевизиялық компанияларға бөлінеді. Мәселен, Уэльс аймағындағы телеарналарға бөлінетін субсидиялар сол жердегі аз қолданылатын уэльс диалектикасын қолдау ретінде және көршілес Ирландиядағы кельт тілін дамытуға бағытталған. 
Мемлекеттік телерадиоарналардың жүйесін әрқашанда альтернативтік қайнар көзден келіп түсетін ақпараттарды іріктейтіндігі үшін сынға алып отырады. Соған қарамастан мұндай телерадиоарналардың басқа бұқаралық ақпарат мекемелеріне қарағанда бір артықшылығы бар: олар елдің барлық бұқара топтарын ақпаратпен қамтамасыз етіп отырады, азаматтардың қоғамдық өмірге белсенді атсалысуы үшін аз да болса ақпаратты ұсынады. Ал жарнамадан және де абоненттік төлемнен түсетін пайда тек басқа техникалық шығындардан құтылуға жәрдем береді. Көбінесе еуропалық елдерде мемлекеттік телерадиоарналардың жарнамаға қоятын баға тізбесі жеке бұқаралық ақпарат мекемелеріне қарағанда әлдеқайда жоғары. Оған себеп – мемлекеттік бұқаралық ақпарат мекемелерінің таралу аумағы кең, аудиториясы көп. 
Жеке БАҚ-тардың негізгі қайнар көзі – жарнама, PR – мақалалар мен репортаждар және олар кез келген жеке адамның, депутаттың, фирманың, т.б. мүдессін қорғайды. Мұндағы ең басты критерий – барлығына қаражат төлеу керек. Осындай жағдайда кейбір шетелдік БАҚ-тар клиенттің тұспауына түсіп, қоғамға жалған ақпарат немесе дезинформация, басқаларды әшкерелейтін мәліметтер таратуы мүмкін. Жеке бұқаралық ақпарат мекемелерінің мемлекеттен тәуелсіз болғандықтан, ондағы көңіл көтеретін жобалар, ток – шоулардың мазмұнын мемлекет, билік органдары қадағалай алмайды. Егер мемлекеттік бұқаралық ақпарат мекемелеріне мәдени, спорттық ,көңіл көтеретін, балаларға арналған бағдарламалар қатаң түрде уақыт көрсеткіші бойынша қадағаланса, жеке бұқаралық ақпарат мекемелері – қалағанынша бағдарламаларды құру тізбегі және оның мазмұны өз қолында. Сонымен қатар, жылдан жылға әлемде мемлекеттің бұқаралық ақпарат мекемелерінэкономикалық, саяси жақтан реттеуі қысқарып жатқандығы көрінуде және керісінше, коммерциялық бұқаралық ақпарат мекемелерінің салмақ үлесі артып келеді [3, 31-32 б.].  Ұлыбританияда еркін ақпарат туралы заңнама бүгінгі күнде жоқ, сондықтан сол елдегі Үкімет пен биліктің қабылдаған шешімдері көбінесе құпиялы болып келеді. АҚШ-тағы федералды заңнама бойынша еркін және ашық ақпарат алу үшін міндетті түрде сұраныс беру қажет және сол жағдайда ғана тек кейбір мәліметтер ғана азаматтарға берілуі мүмкін (тек құпиялы, жеке адам туралы және әскери ақпараттардан басқа). Францияда кез келген азаматтың мемлекеттік құжатқа қол жеткізілуі мүмкін. Егер сұралған мәлімет азаматқа берілмесе, ол сотқа қайырылуы мүмкін. Осы жағдайды Францияда көбінесе басылым бұқаралық ақпарат мекемелері жиі қолданады. 
АҚШ-та коммуникацияға байланысты Федералды комиссия құрылған (РСС немесе ФКК) – қадағалау функциясымен реттелген тәуелсіз мекеме. Заң негізінде құрылған және жұмыс атқаратын комиссия құрамы 5 адамнан тұрады және оларды АҚШ Президенті тағайындайды. Комиссияның бір мүшесін Президент төраға ретінде тағайындайды. Комиссияның негізгі функциясы – телевизиялық жиілікті пайдалануға рұқсат лицензиясын беру және олардың заңды ретінде қолдануын қадағалау болып табылады [4, 34 б.].  
Қазіргі таңда Қазақстанда ресми тіркелген 2300-ден астам бұқаралық ақпарат мекемелері демократиялық азат журналистиканың негізін қалауға, халқымыздың рухани қажеттіліктерін өтеуге және қоғамдық пікірді қалыптастыруға атсалысады. БАҚ қоғам өмірінің дамуын белгілі деңгейде анықтайтын халге жетті. Сондай-ақ, қандай да бір мәселелерге түрлі көзқарастар тұрғысынан келуге, қоғамдық психологияға ықпал жасауға, елді жедел ақпараттармен қамтамасыз етуге, жазу-сызу шеберліктерін шыңдауға атсалысуда. БАҚ-тың өзі диалектикалық сипаттағы қоғамдық институт ретінде даму процеске беріледі және сол сияқты қоғамдық санаға да әсер етеді. Сондықтан БАҚ қоғамдық даму мен қозғалыстардың бейнелеушісі бола отырып, сол процеске сай өзі өзгеріп жаңарады. 
Журналист қызметінің сипатын анықтағанда, БАҚ-тың мақсаттары мен міндеттерін белгілегенде, ұйыдастыру шараларын жүргізгенде істің бостандығына байланысты мәселе міндетті түрде туындайды. Оған байланысты шешім қабылдау, жүзеге асыру - күрделі іс-әрекет болады. 
Бостандық дегенді БАҚ қызметкері білгенін істеу, ойына не келсе соны жазу деп түсінсе, ұғым осылай қалыптасса - ондай еркіндік жүзеге асырыла бастаған сәтте-ақ тұйыққа тіреледі. Құқықтық және этикалық сан алуан шектеуер мен заңдық нормаларға, редакцияның шығармашылық ережелеріне, ішкі тәртібіне сөзсіз бағыну қажет болады. Бостандықты құқықтық жағынан сенімді ету, қандай бір саяси күштердің соның ішінде ресми өкіметтің өктемдігінен қорғау үшін оған заңдық кепілдік қажет. Кез келген газет-журнал, ақпарат мекемесі «БАҚ туралы» Заңның шеңберінде қызмет жүргізу құқығын иеленгенімен экономикалық бостандықсыз алға баса алмайды. Яғни заңдық құқығын  жүзеге асыру үшін қаржы-қаражат, материалдық-техникалық күш керек. Дегенмен, заңдық құқыққа ие болумен, экономикалық жағдайды түзегенмен бұқараның қажеттілігі өтелмейді. Сондай-ақ дамуға, игілікке ықпал етуге бағытталған қоғамдық пікір қалыптастыруға, өзінің басты функциялары мен мақсаттарын жүзеге асыруларына кепілдік бола алмайды. 
«БАҚ – «төртінші билік» дегенге келсек, оны дербес қоғамдық инситут тұрғысынан қарастыруымыз да орынды болады. «БАҚ қоғамдық ерекше институт» бола отырып, қоғам өмірінің барлық аясында «билік құнын» жүргізуге кең мүмкіндік алады. Себебі, ақпарат болған жерде басқару, үйлестіру қызметтері белгілі дәрежеде жүзеге асырылады және барлық салаға ықпал ете алады. Сонымен қатар билік бұқаралық ақпарат мекемелерінің нысанына, саясатына сай көрініс табады. 

